
MAC 2014
DIPANGGIL KEPADA KEINTIMAN

FOKUS: Allah memanggil kita untuk memasuki persahabatan peribadi dengan Dia. Tanpa
hubungan peribadi ini "kuasa keduniawian” dengan mudah mengalihkan perhatian kita.

Lagu Pembukaan: Allah itu Adalah Kasih
1. Allahitu adalah kasih,
Namun kasih-Nya dikhianati oleh dosa

Tetapi kasih-Nya setia dan abadi,
Manusia hidup kembali dalamnya

2. Kasih Allah ternyata dalam kita,
Diutus-Nya Kristus ke dunia,
Menyelamatkan kita dari dosa,
Sumber perdamaian dan kehidupan

Korus: Percayalah hai domba-domba,
Allah gembala yang mahabaik,
Kita diiring ke padang kehijaun,
Ke arah kehidupan kekal

DOA PEMBUKAAN (Dijemput seseorang untuk memimpin kita dalam doa pembukaan untuk
menjemput Yesus di tengah kita).

MELIHAT PADA KEHIDUPAN

Joe dibesarkan di dalam keluarga Katolik yang aktif yang mementingkan hubungan erat dalam
keluarga. Apabila dewasa, Joe telah mendirikan rumahtangga dan mendapat pekerjaan di
Singapura. Joe dan keluarganya tinggal di Johor Baru dan dia terpaksa bertolak seawal jam 4 pagi
dan balik ke rumah biasanya jam 9 malam. Joe tidak mempunyai masa kualiti lagi bersama
keluarganya. Bahkan hari Ahad pun dia perlu bekerja dan tidak mempunyai masa untuk dating ke
Gereja. Apa yang Joe inginkan hanyalah mencari duit yang banyak untuk keluarganya.

Keadaan ini menjadi semakin teruk dan isterinya kecewa melihat perubahan Joe. Oleh kerana
tidak tahan, isterinya meluahkan perasaan kecewanya kepada Joe. Isterinya mengajak Joe untuk
menghadiri Seminar Keluarga yang diadakan di Paroki mereka. Melalui seminar keluarga ini, Joe
disedarkan betapa selama ini dia terleka. Joe berusaha membangun hubungan yang intim dengan
Tuhan dan dengan keluarganya dengan memastikan dia tidak akan bekerja pada setiap hari Ahad.

Renungan



e Berdasarkan cerita ini apakah yang telah saya pelajari tentang “Dipanggil kepada
keintiman”? (Kongsikan dalam kumpulan kecil.)

SABDA ALLAH: (Yoh 10:14-15, 27-28)

e Baca petikan sebanyak dua kali.

e Pilih kata atau frasa pendek dari teks tersebut. Ungkapkan dengan suara yang
kedengaran kuat dalam suasana doa sebanyak tiga kali dan hening sejenak di antara
ungkapan itu.

e Renungkan kata atau frasa pendek yang dipilih dalam keadaan senyap selama dua
minit.

e Dalam kumpulan kecil, kongsikan perkataan atau frasa yang menyentuh hati anda.

HIDUP DALAM KASIH

e Apakah perubahan konkrit yang saya akan lakukan untuk merapatkan hubungan saya dengan
» TUHAN
» KELUARGA

e Laporkan aktiviti KED sejak pertemuan yang lepas. (jika ada)

Doa Penutup
Mintalah setiap anggota KED untuk mendoakan :

e keperluan KED dan Paroki

e perancangan tindakan yang telah dibincangkan.
(dalam kata-kata /bahasa mereka sendiri)

LaguPenutup: Tuhan Adalah Gembalaku

Tuhan adalah gembalaKu, tidak kekurangan aku
Dia membaringkan aku, di ladang yang berumput hijau

Korus: la membimbingku ke air yang tenang
la menyegarkan jiwaku
la menuntunku ke jalan yang benar oleh kerna kasih-Nya
Sekalipun aku berjalan dalam lembah kekelaman

Aku tidak takut bahaaya, sebab la besertaku
Gada-Nya dan tongkatNya, itulah yang menghibur aku.

Liturgi: Upacara Perlantikan Calon Baptis Dewasa — Hari Minggu Pertama Prapaska (9 Mac 2014)



